Cerdd newydd neu gwynfan tosturus am y pendefig anrhydeddus Morgan Rondol, yr hwn a dorrodd i fyny yn y flwyddyn 1764, yr hon a genir ar Hitin Dincer.

1.

O! gwae holl wragedd mwynedd meinion

A fu mawr rinwedd, a’u morynion;

Fe fydden’ purlan ym mhob parlwr

Bawb wrth dendio ar ddail y dwndwr

Gan gadw ffwndwr ffest;

Mae’r rhain yn wylo’n dost anaele

Heb un awr lesol gan oer leisie,

A’u bronne a’u gruddie yn grest.

2.

A hyn yw’r newydd, gerydd garw,

Fe wydde o’u hachos weiddi “Hiwchw”;

[  

] yn sydyn

Gŵr o Fôn a gare fenyn,

Hwn oedd [  ] yn de;

Mynd i [  ] wnaeth o ddialedd

[  ] wrth herio â gwragedd

Mae’n [  ] ym mhob lle.

3.

Roedd o ym Manaw yn ŵr dymunol

Yn denu arian mil o bobol;

Yn ei dalaith yr oedd yn deilio,
Bobol Môn a gwŷr Llandrillo,

Rhaid peidio cario cwd;
Bydd meirw’r hanner o’r gwŷr rheini

Ar ôl marw’r te a marw’r coffi

A marw’r brandi brwd.

4.

Ow! Morgan oedd o hil y Dwitchmyn,
Cyn torri i fyny un taer am fenyn;
Fe fu llawer gwreigan gryno

A morwyn dindew gynt i’w dendio,
Maent eto i gofio’r gŵr;
A llawer sydd yn dweud mewn cyffro

Pan welo’r cetel—diawl a’i coto!—
Os gwiw inni dwymno dŵr.

5.

Erioed ni chlywes-i ’r fath weiddi

Trwy Gonwy a Bangor sy am y bongi;
Trwy holl Sir Fôn mae sôn a synnu,
Ac ambell hogen gwedi llewygu

A fu’n ymdynnu am de;
Pawb sy’n gweiddi “Morgan, Morgan”,
A phobol Cricieth sydd yn crecian

Yn llydan ym mhob lle.

6.

Mae modryb Elin o dre’r Bala,
A’r rhai fu i’w ymarfer ym Mhenmorfa;
Fe wnaeth, yn llawer gwaeth nag unlle,
Ddiawl o golled yn Nolgelle

Pan ddarfu am y potie pig;
Mae yn y Dinas rai’n bur dene

Sy’n methu’n barod godi’r bore

Trwy eu dyddie yn ddigon dig.

7.
Mae tua Dinbech rai’n bur danbed

Ac yn Rhuthun fe’u hanrheithied;

Yn Sir y Fflint mae anfad gwynfan,

Daeth hyn i grugo llawer gwreigan

Am Forgan bigan bach;

Ar eu trafel ym mhob trefi,

Rhai am de a’r lleill am frandi,

Mae aneiri’ heb fod yn iach.

8.

Fe fydd clefydon ymysg pobol

Am Arglwydd Manaw oedd ŵr dymunol;

Mae llawer gwreigan fywiog lysti

Na chlyw mo’i thraed yn cerdded dani

Ar ôl darfod torri’r te;

Rhai’n cwyno i’w aelode yn drwm ddiawledig

Ar ôl y difyr hen bendefig

A fu llithrig ym mhob lle.

9.

Bydd llawer mil â’r crydcymale,

Fe fydd mwy pensych wŷr y pwynsie;

Aiff gŵr y sebon yn bur siabi,

Bydd eto brinder o yfed brandi

A phawb yn gweiddi o’i go’;

Fe fydd yn berig codi’r bore

Gan anweledig wayw i’w aelode

A’u clunie yn brenie i’n bro.

10.

Ffarwél i’r tost a’r ’menyn mwynedd

A’r siwg a’r hufen, hyn sy’n rhyfedd;

Ffarwél i’r dyner frechdan dene,

Ffarwél mewn penyd i’r cwpane

A’r delwe llwye llon;

Ffarwél i’r cetel â’r big cwta

A’r holl depotie, pethe poetha’,

Oedd yma brafia’ eu bron.

11.
Mae’r siwgwr gwyn yn syn ers ennyd,

Ni wiw i bobol Gaer mo’i agoryd;

Ni wiw i undyn mo’r trafaelio

Er maint sy o drallod tua Llandrillo

O eisio ei fagio fe;

Mi wranta’ bydd y rhain y leni

A’u gwaed iredd gwedi oeri

Yn gweiddi mewn difri’ am de.

12.

Fe enillason’ barch a mawredd

Wrth waetio’r gegle ar wynt o’r gogledd,

A ’nhwythe’r chwaris dan gydchware

Oedd yn ei gludo fo yn gowleidie,
Fe ddoeth cryn lwythe i’r lan;

Gwnâi fulod gwirion ’nhwythe gario

Potie Stafford gwedi stwffio,

Nid oedd dim rhuso i’w rhan.

13.

Ffarwél tros fyth, ni welir undyn

I Ile o Man yn hwylio ’menyn;

Ffarwél i labio a sigo siwgwr,

Ffarwél i’r potie, perle’r parlwr,

A’r dwndwr, ffwndwr ffair;

Ni chlywch un lodes nac un ladi

Yn dweud ystyriol hen ystori

Mwy, na neb yn gweiddi gair.

14.

Yr hen Si(n yr Heidden ydy’r rhwydda’,

Y fo sydd beunydd eto’n benna’;

Er bod y gair ei fod o leni

Yn ŵr sâl aruth’ mewn seleri

Mae’n llonni rhai ym mhob lle;

Mi weles lawer o brydyddion

A rhai baledwyr wyneb lwydion

Pendrymion yn y dre’.

Cerdd newydd neu Gwynfan tosturus am y pendefig anrhydeddus Morgan Rondol, yr hwn a dorodd i fynu, yn y flwyddyn 1764 yr hon a genir ar Hitin Dincer.

1.

O Gwae holll wragedd mwynedd meinion

A fu mawr rinwedd a’i morynion

Fe fydden purlan y mhob parlwr

Bawb wrth dendio a’r ddail y dwndwr

Gan gadw ffwndwr ffest

Mae rhain yn wylo’n dost anaele

Heb un awr Lesol gan oer leisie

Ai brone ai gruddie yn grest.

2.

A hyn i’w ’r newydd gerydd garw

Fi wydde i hachos weiddi hiw chw

[  ] yn sydyn

Gŵr o Fon a gare fenyn

Hwn oedd [  ] yn Dea

Mynd i [  ] wnaeth o ddialedd

[  ] wrth herio a Gwragedd

Mae’n [  ] ymhob lle.

3.

Yr oedd o ym Manaw ’n wr dymunol

Yn denu arian mil o Bobol

Yn ei Dalaith yr oedd yn deilio

Bobol Môn a gwyr llan Drillo

Rhaid peidio cario cwd

Bydd meirw’r hanner o’r gwŷr rheini

Ar ol marw’r Te a marw’r coffi

A marw’r Brandi brwd.

4.

Ow Morgan oedd o hil y Dwitchmyn

Cyn tori i fynu un taer am fenyn

Fe fu llawer Gwreigan gryno

A morwyn dindew gynt i’w dendio

Maent etto i gofio’r Gŵr

A llawer sydd yn dweud mewn cyffro

Pan welo’r cettel diawl a’i Cotto

Os gwiw ini Dwmno dwr.

5.

Erioed ni chlywes i’r fath weiddi

Trwy gonwy a Ban-gor sy am y bon-gi

Trwy holl Sir Fôn mae sôn a synnu

Ac ambell hogen gwedi llwgu

A fu’n ymdynnu am Dê,

Pawb sy’n gweiddi Morgan Morgan

A phobl Criccieth sydd yn Creccian

Yn llydan ym mhob lle.

6.

Mae modrub Ellin o Dre’r Bala

A rhai fu i’w y marfer ym Mhen Morfa

Fe wnaeth yn llawer gwaeth nag un lle

Ddiawl o Golled yn Nôl gelle

Pan ddarfu am y potie pig

[  ]e yn y Dinas dimbech rai’n bur dene

[  ]’n methu’n barod godi’r bore

[  ]y eu dyddie yn ddigon dig.

7.

Mae tu a dimbech rai’n bur dambled

Ac yn Rhuthua fe i hanrheithied

Yn Sir Flint mae anfad gwynfan

Daeth hyn i Grugo llawer Gwreigan

Am Forgan bigan bach

Ar ei trafel ymhob trefi

Rhai am de ar lleill am Frandi

Mae aneiri heb fod yn iaeh.

8.

Fe fydd Clefydon ymysg pobol

Am drglwydd manaw oedd wr dymunol

Mae llawer gwreigan fywiog lysti

Na chlyw mo’i thraed yn credded tani

Arol darfod tori’r Te,

Rhai’n Cwyno i’w Aelode’n drwm ddiawledig

Arol y difyr hen Bendefig

A fu llithrig ym hob lle.

9.

Bydd llawer Mil a’r cryd cymale

Fe fydd mwy pensych wyr y wpinsie

Eiff Gwr y sebon yn bur siabi

Bydd etto brinder o yfed Brandi

A phawb yn Gwieddi o’i Go

Fe fydd yn berig codi i’r bore

Gan anweledig wauw i’w aelode

A’u clunie’n brenie i’n bro.

10.

Ffarwel i’r Tost a’r menyn mwynedd

Ar siwg ar Hufen hyn sy’n rhyfedd

Ffarwel i’r dyner frachdan dene

Ffarwel mewn penyd i’r Cwpane

A’r Delwe llwye llon,

Ffarwel i’r Cettel ar big Cwtta

Ar holl Depotie pethe paetha

Oedd yma brafia i bron.

11.

Mae’r Siwgr Gwyn yn syn er’s ennyd

Ni wiw i Bobol Gaer mo’i agorud

Ni wiw i undyn mo’r trafaelio

Er maint sy o drallod tu a llan drillo

O eisie i fagio efe,

Mi wranta bydd y rhain y leni

A’i Gwaed Iraidd Gwedi oeri

Yn Gweddi mewn difri nm Dê

12.

Fe enillason barch a mowredd

Wrth waetio’r Gegle ar wynt o’r Gogledd

A nhwythe’r chweris dan Gyd chware

Oedd yn ei Glydo fo’n Gowleid i’e

Fe ddoeth cryn lwythe i’r lan

Gwnae Fulod Gwirion nhwythe gario

Pottie Stafford Gwedi stwffio

Nid oedd dim rhuso i’w rhan,

13.

Ffarwel tros fyth ni welir undyn

I Ile man yn hwylio mewyn

Ffarwel i Labio a sigo siwgwr

Ffarwel i’r pottie perle’r parlwr

Ar dwndwr ffwndwr ffair

Ni chlywch un Lodes nag un ladi

Yn dwewd ystyriol hen ystori

My na neb yn gweiddi un ga’r.

14.

Yr hen sion yr heidden ydi rhwydda

Y fo sydd beunydd etto’n benna

Er bod y gair ei fod o leni

Yn w’r sal aruth mewn seleri

Mae’n llonni rhai ym mhob lle

Mi welais Lawer o Brydyddion

A rhai baledwyr wyneb lwydion

Pen Drymion yn y Dre.

Hugh Jones, Llangwm ai Cant

Teitl yr wynebddalen

Cerdd newydd neu Gwynfan tosturys am y pendefig anrhydeddus Morgan Rondol, yr hwn a dorodd i fynu, yn y flwyddyn 1764 yr hon a Genir ar Hitin Dincer.

Y testun

Nid oes dyddiad ar yr wynebddalen. Y mae’r ddau gopi yn anghyflawn. Y mae’r wynebddalen yn eisiau yng nghopi LlGC a chollwyd penillion 1–6 yn Bangor 15 (9).

